
АҢЛАТМА

Әлеге закон проекты  муниципаль берәмлекләр бюджетларына «Татарстан Республикасында муниципаль берәмлекләрнең җирле үзидарә органнарына Татарстан Республикасы территориясендә гражданнарның аерым категорияләре өчен җәмәгать транспорты хезмәтләреннән бертигез дәрәҗәдә файдалану мөмкинлеген тәэмин итү өлкәсендә аерым дәүләт вәкаләтләрен бирү турында» 2008 елның 19 декабрендәге 123-ТРЗ номерлы Татарстан Республикасы Законы (алга таба – 123-ТРЗ номерлы Закон) белән расланган дәүләт вәкаләтләрен гамәлгә ашыруга субвенцияләр күләмен  исәпләү методикасына үзгәрешләр кертүне күздә тота. 
Гамәлдәге методика гражданнарга транспортта йөрү өчен бердәм айлык социаль билет һәм транспортта йөрү өчен балалар бердәм айлык социаль билеты буенча шәһәр яны транспорт хезмәтләре күрсәтүне оештыруга транспорт чыгымнарын исәпләү максатларында актуальләштерүгә мохтаҗ. 
123-ТРЗ номерлы Закон бүгенге көнгә Казан шәһәре муниципаль берәмлеге җирле үзидарә органнарына дәүләт вәкаләтләре бирүгә мөнәсәбәттә гамәлдә.  Башка муниципаль берәмлекләргә мөнәсәбәттә 123-ТРЗ номерлы Законның тәэсире  ел саен туктатып торыла, чыгымнар турыдан-туры транспорт оешмалары тарафыннан каплана. Компенсация  Татарстан Республикасы Министрлар Кабинетының  «Татарстан Республикасында транспортта йөрү өчен бердәм айлык социаль билет һәм балаларга транспортта йөрү өчен бердәм айлык социаль билет бирү тәртибен раслау турында» 2005 елның 7 апрелендәге  161 номерлы карары (алга таба – 161 номерлы карар) нигезендә исәпләнә. 
Җәмәгать транспорты хезмәтләреннән бертигез дәрәҗәдә файдалану мөмкинлеген тәэмин итүгә Татарстан Республикасы бюджеты чыгымнарының гомуми күләме 123-ТРЗ номерлы Законны гамәлгә ашыруга һәм транспорт оешмаларына 161 номерлы карар нигезендә компенсацияләргә акчалардан  җыела  һәм 2018 елга «2018 елга, 2019 һәм 2020 еллар план чорына Татарстан Республикасы бюджеты турында» Татарстан Республикасының 2017 елның 20 ноябрендәге 85-ТРЗ номерлы Законы нигезендә 927 424,0 мең сум күләмендә каралган.
Методиканы үзгәртү 123-ТРЗ номерлы Законны барлык муниципальь берәмлекләргә мөнәсәбәттә дә кулланырга мөмкинлек бирәчәк, монда  субвенциянең күләме, шәһәр яны пассажир йөртүләренә мөнәсәбәттә 161 номерлы карар белән компенсация күздә тотылганлыктан, республика бюджеты чыгымнарының югарыда күрсәтелгән гомуми суммасыннан артмый. 

